
METODIKASI

Annotatsiya: Mazkur maqolada bo‘lajak o‘qituvchilarda kasbiy madaniyatshunoslik kompetensiyasini shakllantirish-
ning amaliy metodikasi ilmiy-pedagogik nuqtai nazardan tahlil qilingan. Kompetensiyani shakllantirishga xizmat qiluvchi 
oltita metod - madaniy-tarixiy tahlil, loyihaviy, keys-stadi, ekskursiya-amaliyot, rolli o‘yin-simulyatsiya va reflektiv-yozma 
metodlar - yoritilgan. Har bir metodning mazmuni, qo‘llash bosqichi va shakllanadigan ko‘nikmalar ilmiy-amaliy jihatdan 
asoslab berilgan.

Kalit so‘zlar: kasbiy madaniyatshunoslik kompetensiyasi, bo‘lajak o‘qituvchi, shakllantirish metodikasi, loyihaviy metod, 
keys-stadi, milliy qadriyatlar, madaniy meros, kasbiy tayyorgarlik, musiqa pedagogikasi, oliy ta‘lim.
Abstract: This article provides a scientific and pedagogical analysis of the practical methodology for forming professional 
culturological competence in prospective teachers. Six methods contributing to the formation of the competence - histori-
cal-cultural analysis, the project method, case study, excursion-practical method, role-play and simulation, and the reflec-
tive-written method - are examined. The content of each method, the stage of its application, and the skills it develops are 
substantiated from a scientific and practical perspective.

Key words: professional culturological competence, prospective teacher, methodology of formation, project method, 
case study, national values, cultural heritage, professional training, pedagogy, higher education.
Аннотация: В данной статье с научно-педагогической точки зрения проанализирована практическая методика 
формирования профессиональной культурологической компетенции у будущих учителей. Освещены шесть 
методов, способствующих формированию компетенции, - историко-культурный анализ, проектный метод, кейс-
стади, экскурсионно-практический метод, ролевые игры и симуляции, а также рефлексивно-письменный метод. 
С научно-практической точки зрения обоснованы содержание каждого метода, этап его применения и формиру-
емые навыки.

Ключевые слова: профессиональная культурологическая компетенция, будущий учитель, методика формиро-
вания, проектный метод, кейс-стади, национальные ценности, культурное наследие, профессиональная подго-
товка, педагогика, высшее образование.

KIRISH
Bugungi globallashuv va ijtimoiy-madaniy o‘zgarishlar sharoitida ta’lim tizimi oldida nafaqat chuqur bilimga 

ega, balki jamiyatning ma’naviy, madaniy va ijtimoiy taraqqiyot jarayonlarini anglay oladigan, turli madaniy 
muhitlarda samarali faoliyat yuritishga qodir bo‘lgan pedagog shaxsini tayyorlash vazifasi turibdi. Zamonaviy 
o‘qituvchining kasbiy faoliyati faqat muayyan fan bo‘yicha bilim va metodik ko‘nikmalar bilan cheklanmay, 
milliy va umuminsoniy qadriyatlarni anglash, madaniy xilma-xillikka hurmat bilan munosabatda bo‘lish, o‘quv
chilarning madaniy ehtiyojlarini hisobga olish hamda ta’lim jarayonini madaniy mazmun bilan boyitishni ham 
taqozo etmoqda. Shu nuqtayi nazardan, bo‘lajak o‘qituvchilarda kasbiy madaniyatshunoslik kompetensiyasini 
shakllantirish pedagogik ta’limning muhim yo‘nalishlaridan biri sifatida namoyon bo‘ladi.

Kasbiy madaniyatshunoslik kompetensiyasi bo‘lajak o‘qituvchining turli madaniyatlar, milliy qadriyatlar, 
an’analar, ma’naviy meros va zamonaviy madaniy jarayonlar haqidagi bilimlarini kasbiy faoliyat bilan uyg‘un-
lashtira olish qobiliyatini ifodalaydi. Mazkur kompetensiya o‘qituvchining madaniy hodisalarni anglash, ularni 

pedagogik nuqtayi nazardan tahlil qilish, o‘quvchilarning individual va madaniy xususiyatlarini hisobga olish, 
madaniyatlararo muloqotni tashkil etish hamda ta’lim-tarbiya jarayonida madaniy qadriyatlardan samarali 
foydalanish imkoniyatlarini kengaytiradi. Shuning uchun ham uning shakllanishi bo‘lajak pedagogning umumiy 
kasbiy tayyorgarligining tarkibiy qismi sifatida qaralishi lozim.

Ta’lim jarayonining tobora ko‘p madaniyatli va axborotlashgan muhitga aylanishi o‘qituvchidan madaniy 
jarayonlarni to‘g‘ri idrok etish, turli qarash va qadriyatlarga nisbatan bag‘rikeng munosabat bildirish, o‘quvchilar 
o‘rtasidagi madaniy farqlarni pedagogik imkoniyatga aylantirishni talab etmoqda. Bunday sharoitda kasbiy 
madaniyatshunoslik kompetensiyasi o‘qituvchining nafaqat madaniy bilimlarini, balki uning qadriyatli munosa
bati, kommunikativ madaniyati, kasbiy xulq-atvori, pedagogik refleksiyasi va madaniy vaziyatlarda mustaqil 
qaror qabul qilish qobiliyatini ham qamrab oluvchi integrativ sifat sifatida namoyon bo‘ladi.

Mazkur kompetensiyani shakllantirish jarayoni, avvalo, bo‘lajak o‘qituvchilarning kasbiy tayyorgarligiga 
madaniyatshunoslik mazmunini izchil singdirishni talab qiladi. Bunda nazariy bilimlarni amaliy pedagogik 
vaziyatlar bilan bog‘lash, milliy va umuminsoniy qadriyatlarning o‘zaro uyg‘unligini anglatish, madaniyatlararo 
muloqotga yo‘naltirilgan topshiriqlardan foydalanish, muammoli vaziyatlarni tahlil qilish, loyiha va ijodiy faoli-
yatni tashkil etish kabi metodik yondashuvlar muhim ahamiyat kasb etadi. Ayniqsa, bo‘lajak o‘qituvchining o‘z 
madaniy identifikatsiyasini anglash bilan bir qatorda boshqa madaniy qadriyatlarga hurmat asosida munosabat 
bildira olishi uning kasbiy kompetentligini yanada boyitadi.

Pedagogik ta’lim amaliyotida bo‘lajak o‘qituvchilarning kasbiy kompetensiyalarini shakllantirishga oid 
metodik tizimlarda madaniyatshunoslik komponentining yetarlicha tizimli yoritilmaganligi ushbu yo‘nalishda 
ilmiy-metodik izlanishlarni kuchaytirishni taqozo etmoqda. Kasbiy madaniyatshunoslik kompetensiyasining 
mazmunini aniqlash, uning tarkibiy komponentlarini belgilash, shakllanish bosqichlari va samarali pedagogik 
shart-sharoitlarini ishlab chiqish hamda ta’lim jarayonida qo‘llash mumkin bo‘lgan metod va vositalar tizimini 
takomillashtirish dolzarb ilmiy-pedagogik muammolardan biridir.

MAVZUGA OID ADABIYOTLAR SHARHI
Bo‘lajak o‘qituvchilarda kasbiy madaniyatshunoslik kompetensiyasini nazariy jihatdan asoslash bilan bir 

qatorda, uni amaliy tarzda shakllantirishning aniq metodikasini ishlab chiqish alohida ahamiyat kasb etadi [1]. 
Faqat aniq, izchil metodlar tizimi orqaligina nazariy g‘oyalarni real pedagogik amaliyotga aylantirish mumkin 
bo‘ladi.

Ta‘lim metodlari nazariyasining umumpedagogik asoslari I.Ya. Lerner [1]ning tadqiqotlarida chuqur ishlab 
chiqilgan bo‘lib, unda turli metodlarning didaktik funksiyalari asoslangan.

Madaniyatshunoslik yondashuvi E.V. Bondarevskaya [2]ning ishlarida, loyihaviy ta‘lim metodologiyasi esa 
J. Dyui va V. Kilpatrik [3]ning klassik tadqiqotlarida yoritilgan.

Mahalliy pedagogika fanida N. Saidahmedov [4], F. Yo‘ldoshev [5] kabi olimlarning ishlarida zamonaviy peda-
gogik metodlarning umumiy tavsifi berilgan. Shunga qaramay, aynan kasbiy madaniyatshunoslik kompetensi-
yasini shakllantirishga xizmat qiluvchi metodlarni tizimli tahlil qiluvchi maxsus tadqiqotlar mahalliy fanda hali 
yetarli darajada mavjud emas, bu esa mazkur tadqiqotning ilmiy-amaliy ahamiyatini belgilaydi.

Amaliyot shuni ko‘rsatadiki, ko‘pincha madaniyatshunoslik bilimini berish faqat ma‘ruza shaklida cheklanib 
qoladi, bu esa talabada faqat sayoz, yodlangan bilimni shakllantiradi [2]. Shu nuqtai nazardan, kompetensiyani 
chuqur va amaliy jihatdan shakllantiruvchi turli metodlarni tizimli tahlil qilish mazkur maqolaning dolzarbligini 
belgilaydi [3].

TADQIQOT METODOLOGIYASI
1.	 Madaniy-tarixiy tahlil metodi kompetensiyani shakllantirishning nazariy-bilim asosini tashkil etadi [1] - bu 

metod orqali talaba madaniy hodisa yoki asarni uning tarixiy-ijtimoiy kontekstida tahlil qilishni o‘rganadi.

2.	 Loyihaviy metod esa talabaga madaniy meros yoki qadriyatlarga oid mustaqil tadqiqot loyihasini bajarish 
imkonini beradi [2], bu esa uning mustaqil izlanish va taqdimot ko‘nikmalarini rivojlantiradi.

3.	 Keys-stadi metodi real madaniy-pedagogik vaziyatlarni (masalan, ko‘p millatli sinfda madaniy qadri-
yatlarni o‘rgatish muammosini) tahlil qilish orqali talabaning amaliy-tahliliy ko‘nikmalarini shakllantiradi [3].

4.	 Ekskursiya-amaliyot metodi esa muzey va tarixiy-me‘moriy yodgorliklarga tashrif orqali bevosita, hissiy-
shaxsiy madaniy tajriba orttirish imkonini beradi [4].

5.	 Rolli o‘yin va simulyatsiya metodi turli madaniy vaziyatlarni (masalan, milliy bayram tashkil etishni) o‘yin 
shaklida modellashtirish orqali amaliy-tashkilotchilik ko‘nikmalarini rivojlantiradi.

6.	 Nihoyat, reflektiv-yozma metod talabaning o‘z madaniy bilim va tajribasini yozma, tahliliy shaklda ifoda-
lashini (esse, kundalik yuritish orqali) talab qiladi [5], bu esa uning o‘z madaniy rivojlanishini tanqidiy anglash 
qobiliyatini shakllantiradi.

Ushbu oltita metod izchil, bosqichma-bosqich - nazariydan amaliyga, undan reflektiv-baholashga qadar - 
qo‘llanilganda eng yuqori samarani beradi.

TAHLIL VA NATIJALAR
Kasbiy madaniyatshunoslik kompetensiyasini shakllantirishga xizmat qiluvchi oltita metodni tahlil qilish 

jarayonida ularning mazmuni, qo‘llash bosqichi va shakllanadigan ko‘nikmalari tizimlashtirildi. Tahlil natijalari 
quyidagi jadvalda umumlashtirilgan holda keltirilgan:

1-jadval: Kasbiy madaniyatshunoslik kompetensiyasini shakllantirishga xizmat qiluvchi oltita metodni tahlil
№ Metod Mazmuni Qo‘llash bosqichi Shakllanadigan ko‘nikma

1 Madaniy-tarixiy 
tahlil metodi

Madaniy hodisa yoki asarni uning tarixiy-
ijtimoiy kontekstida tahlil qilish

Nazariy bilim 
berish bosqichi

Madaniy hodisalarni tarixiy 
nuqtai nazardan tushunish 
qobiliyati

2 Loyihaviy 
metod

Talabalarning madaniy meros yoki 
qadriyatlarga oid mustaqil tadqiqot 
loyihasini bajarishi

Amaliy-mustaqil 
ish bosqichi

Mustaqil tadqiqot va 
taqdimot ko‘nikmalari

3 Keys-stadi 
metodi

Real madaniy-pedagogik vaziyatlarni 
(masalan, ko‘p millatli sinfda madaniy 
qadriyatlarni o‘rgatish) tahlil qilish

Amaliy-tahliliy 
mashg‘ulot 

bosqichi

Madaniy vaziyatlarni tahlil 
qilish va yechim topish 
qobiliyati

4 Ekskursiya-
amaliyot metodi

Muzey, tarixiy-me‘moriy yodgorliklarga 
tashrif buyurish orqali bevosita madaniy 
tajriba orttirish

Amaliy-hissiy 
tajriba bosqichi

Madaniy merosga nisbatan 
hissiy-shaxsiy munosabat

5 Reflektiv-yozma 
metod

O‘z madaniy bilim va tajribasini yozma, 
tahliliy shaklda ifodalash (esse, kundalik)

Yakuniy-baholash 
bosqichi

O‘z madaniy rivojlanishini 
tanqidiy anglash qobiliyati

1-jadvalda keltirilgan tahlildan ko‘rinib turibdiki, metodlar bosqichma-bosqich, nazariydan amaliyga 
va undan reflektiv-baholashga qarab izchil joylashgan. Shuningdek, tahlil natijalari shuni ko‘rsatdiki, ushbu 
metodlarni kompleks, o‘zaro to‘ldiruvchi tarzda qo‘llash kompetensiyaning barcha jihatlarini uyg‘un rivojlanti
rishga xizmat qiladi.

Bo‘lajak o‘qituvchilarda kasbiy madaniyatshunoslik kompetensiyasini shakllantirish jarayonini samarali 
tashkil etish, avvalo, mazkur kompetensiyaning mazmun-mohiyatini aniq belgilash va uni bo‘lajak pedagog-
ning umumiy kasbiy tayyorgarligi bilan uzviy bog‘lashni talab etadi. Kasbiy madaniyatshunoslik kompetensi-
yasi o‘qituvchining madaniyat haqidagi nazariy bilimlari, milliy va umuminsoniy qadriyatlarga munosabati, turli 
madaniy muhit vakillari bilan muloqot qila olishi hamda madaniy mazmunni pedagogik faoliyatga tatbiq eta olish 
qobiliyatlarining yaxlit tizimi sifatida namoyon bo‘ladi. Shu jihatdan mazkur kompetensiyani alohida bilimlar 
majmui sifatida emas, balki pedagogning kasbiy faoliyatida namoyon bo‘ladigan integrativ sifat sifatida talqin 
qilish maqsadga muvofiqdir.

Kasbiy madaniyatshunoslik kompetensiyasining shakllanishida, birinchi navbatda, motivatsion-qadriyatli 
komponent muhim o‘rin tutadi. Ushbu komponent bo‘lajak o‘qituvchining milliy va umuminsoniy qadriyatlarga 
ijobiy munosabati, turli madaniyatlarni anglashga bo‘lgan qiziqishi, madaniy xilma-xillikni hurmat qilishi hamda 
o‘z kasbiy faoliyatini ma’naviy-madaniy mazmun bilan boyitishga intilishida namoyon bo‘ladi. Agar talaba 
madaniyatni faqat nazariy tushuncha sifatida emas, balki pedagogik faoliyatning muhim omili sifatida qabul 
qilsa, uning madaniyatshunoslik bilimlarini amaliyotga tatbiq etish imkoniyati ham ortadi.

Mazkur kompetensiyaning kognitiv komponenti bo‘lajak o‘qituvchining madaniyat, uning tarkibiy qismlari, 
milliy va umuminsoniy qadriyatlar, urf-odatlar, an’analar, madaniyatlararo munosabatlar hamda pedagogik faoli-
yatning madaniy asoslari haqidagi bilimlarini qamrab oladi. Bunda madaniyatshunoslik bilimlarini pedagogika, 
psixologiya, tarix, falsafa, san’at va boshqa fanlar bilan integratsiyalash muhim ahamiyat kasb etadi. Chunki 
zamonaviy pedagog madaniy hodisalarni bir tomonlama emas, balki turli fanlar nuqtayi nazaridan tahlil qila 
olishi zarur.

Kommunikativ komponent esa bo‘lajak o‘qituvchining turli madaniy qarash va tajribaga ega bo‘lgan shaxs
lar bilan samarali muloqot o‘rnatish qobiliyatini ifodalaydi. Ta’lim jarayonida o‘quvchilarning ijtimoiy, madaniy va 
individual xususiyatlari turlicha bo‘lishi tabiiy. Shu sababli pedagog muloqot jarayonida hurmat, bag‘rikenglik, 

pedagogik takt va madaniy sezgirlik tamoyillariga amal qilishi lozim. Madaniyatlararo muloqotga yo‘naltirilgan 
vaziyatli topshiriqlar, rolli o‘yinlar, munozaralar va dialogik metodlardan foydalanish mazkur komponentni rivoj
lantirishning samarali vositalaridan hisoblanadi.

Kasbiy madaniyatshunoslik kompetensiyasining faoliyatli-xulqiy komponenti madaniyatshunoslik bilim va 
qadriyatlarining real pedagogik faoliyatda namoyon bo‘lishini ta’minlaydi. Bu komponent orqali bo‘lajak o‘qitu-
vchi madaniy mazmundagi bilimlarni dars jarayoniga kiritish, o‘quvchilarning madaniy ehtiyojlarini hisobga 
olish, milliy meros va umuminsoniy qadriyatlardan ta’lim-tarbiyaviy maqsadlarda foydalanish, turli madaniy 
vaziyatlarda maqbul pedagogik qaror qabul qilish ko‘nikmalarini egallaydi. Demak, kompetensiyaning shakllan-
ganlik darajasini faqat talabaning nazariy bilimlari bilan emas, balki ushbu bilimlarning amaliy faoliyatda qanday 
qo‘llanilayotganligi bilan ham baholash zarur.

Shuningdek, refleksiv komponent kasbiy madaniyatshunoslik kompetensiyasining muhim tarkibiy qismi 
sifatida qaraladi. Bo‘lajak o‘qituvchining o‘zining madaniy qarashlari, xulq-atvori, muloqot uslubi va pedagogik 
faoliyatini tahlil qila olishi uning kasbiy rivojlanishiga xizmat qiladi. Refleksiya orqali talaba o‘z faoliyatidagi ijobiy 
va salbiy jihatlarni anglaydi, madaniy stereotiplar va noto‘g‘ri qarashlarni aniqlaydi hamda kelgusidagi peda-
gogik faoliyatini takomillashtirish yo‘llarini belgilaydi.

Kasbiy madaniyatshunoslik kompetensiyasini shakllantirishda integral yondashuv alohida metodik ahami-
yatga ega. Chunki mazkur kompetensiyaning tarkibiy qismlari bir-biridan ajralgan holda emas, balki o‘zaro 
bog‘liqlikda rivojlanadi. Nazariy bilim qadriyatli munosabatni shakllantirsa, qadriyatli munosabat kommunikativ 
va faoliyatli ko‘nikmalarning rivojlanishiga zamin yaratadi; amaliy faoliyat esa refleksiv tahlil orqali takomilla-
shadi. Shu bois ta’lim jarayonida ma’ruza, seminar, amaliy mashg‘ulot, mustaqil ta’lim, loyiha faoliyati va peda-
gogik amaliyotni yagona metodik tizim asosida tashkil etish maqsadga muvofiq.

XULOSA VA TAKLIFLAR
Bo‘lajak o‘qituvchilarda kasbiy madaniyatshunoslik kompetensiyasini shakllantirishni bosqichma-bosqich 

va tizimli tashkil etish zarur. Dastlab talabalarda madaniyatshunoslikka oid bilim va qiziqishlarni shakllanti-
rish, keyingi bosqichda ularni amaliy pedagogik vaziyatlarda qo‘llash, so‘ngra mustaqil faoliyat va refleksiya 
orqali kompetensiyani mustahkamlash samarali metodik modelni yuzaga keltiradi. Bunday yondashuv bo‘lajak 
o‘qituvchining nafaqat madaniy bilimlarini, balki uning kasbiy dunyoqarashi, muloqot madaniyati, pedagogik 
mas’uliyati, bag‘rikengligi va ta’lim jarayonini madaniy jihatdan mazmunli tashkil etish qobiliyatini ham rivojlan-
tirish imkonini beradi.

O‘qituvchilarda kasbiy madaniyatshunoslik kompetensiyasini shakllantirish madaniy-tarixiy tahlil, loyihaviy, 
keys-stadi, ekskursiya-amaliyot, rolli o‘yin va reflektiv-yozma metodlarning izchil, kompleks qo‘llanilishini 
talab qiladi. Kelgusi tadqiqotlarda ushbu metodlarning samaradorligini pedagogik eksperiment orqali empirik 
tekshirish maqsadga muvofiqdir.

Foydalanilgan adabiyotlar ro‘yxati:
1.	 Лернер И.Я. Дидактические основы методов обучения. – М.: Педагогика, 1981. – 186 с.
2.	 Бондаревская Е.В. Теория и практика личностно-ориентированного образования. – Ростов-на-Дону: Изд-во 

РГПУ, 2000. – 352 с.
3.	 Kilpatrick W.H. The Project Method // Teachers College Record. – 1918. – Vol. 19, №4. – P. 319–335.
4.	 Saidahmedov N. Yangi pedagogik texnologiyalar. – Toshkent: Moliya, 2003. – 172 b.
5.	 Yo‘ldoshev J.G‘. Ta‘lim texnologiyalari va kompetensiyaviy yondashuv. – Toshkent: O‘qituvchi, 2011. – 216 b.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

